Mbi Auditimin e ushtruar né Drejtoriné e Policisé sé Shtetit “Mbi zbatimin e
pérputhshmérisé dhe rregullshmérisé financiare”mbi aktivitetin e
Institucionit pér periudhén 01.01.2014 deri 30.8.2016.

A. Pérmbledhje nga auditimi.

- Jané kryer 43 prokurime me proceduré “Me negocim pa shpallje paraprake ...” dhe nga 10
prokurimet e audituara, né 3 prej tyre ose né mbi 78 pérgind e vlerés sé prokuruar, procedura e
kryer ka gené e gabuar

- Né njé prokurim té vetém, démi ekonomik i shkaktuar Buxhetit té Shtetit éshté rreth 208 milioné
leké ose mbi 1.48 milioné euro.

- Edhe pse ndryshimet né Ligjin organik té Policisé sé Shtetit, Neni 61 “Pércaktimi i
Funksioneve pér Gradé” kané hyré né fugi né mars 2015, ende nuk kishte dalé Vendimi i
Késhillit t&¢ Ministrave pér miratimin e funksioneve korresponduese pér ¢do gradé, deri né
pérfundimin e auditimit daté 31.12.2016.

Né zbatim té rekomandimeve té dérguara nga KLSH me shkresén nr. 871/12 daté 10.01.2017,
Drejtoria e Policisé sé Shtetit me shkresé nr. 176/4, daté 31.01.2017 i ka dérguar KLSH,
“Planin e veprimit” pér zbatimin e rekomandimeve té léna nga KLSH.

Né vijim, Vendimi i Késhillit t& Ministrave nr. 200, daté 15.3.2017 “Pér trajtimin me dhe shtesa
mbi pagé té punonjésve té Policisé sé Shtetit”, | dha zgjidhje vonesés sé métejshme té zbatimit té
ligjit organik.

Gjaté auditimit u konstatuan njé séré shkeljesh, ndér té cilat mé kryesoret ishin:

1. Né prokurimin e mallrave dhe shérbimeve, KLSH konstatoi se kryesisht éshté prokuruar né
kushte emergjence duke anashkaluar procedurat e njé konkurrence té hapur pér realizimin e
kétyre shérbimeve/mallrave, me efektivitetin dhe ekonomicitetin e kérkuar nga legjislacioni né
fuqi. Si pasojé, niveli i kursimit nga fondi i hedhur né prokurim é&shté i papérfillshém. Gjaté
periudhés objekt auditimi jané zhvilluar 43 prokurime me proceduré “Me negocim pa shpallje
paraprake ...” me fond limit 848,7 milioné leké&, me njé vleré té realizuar 837.6 milioné leké, ose
me njé kursim né nivelin 1% té vlerés sé fondit té prokuruar. Procedura e zgjedhur nga Autoriteti
Kontraktor né tre tendera me fond limit 654,9 milioné leké (rreth 78 pér qgind té vlerés sé
prokuruar né kété periudhé) ishte né kundérshtim me nenin 33 té Ligjit nr. 9643 “Pér Prokurimin
Publik” daté 20.11.2006, i ndryshuar, pasi autoriteti kontraktor, né asnjé rast nuk gjendej né
situatat e pércaktuara nga kéto dispozita. Normalisht duhet té zhvillohej proceduré prokurimi “E
Hapur™.

2. Né procedurén e tenderit me objekt “Sistemi multifunksional i kamerave té trupit pér patrullat
¢ Policis€ sé Shtetit” me vleré rreth 541 milioné leké, u konstatua se procedura ishte klasifikuar
“sekret” né nivel sigurie “I kufizuar”, n€ kundérshtim me kérkesat e Urdhrit t€ Ministrit té
Punéve té Brendshme nr.459, daté 26.8.2015 dhe Ligjin 6943, daté 20.11.2016 | ndryshuar.
Arsyetimi i pérdorur pér kété klasifikim, pér shkak se “Materiali filmik (Audio/video) &shté
produkt gé realizohet pas pérfundimit té procedurés sé tenderit dhe gjykohet se ka shérbyer si njé

artificé pér té shmangur konkurrencén e hapur dhe pér té diskriminuar pjesémarrjen e
operatoréve ekonomike té tjeré né kété prokurim.

3. Né realizimin e késaj procedure u konstatuan parregullsi dhe mangési té shogéruara me
efekte negative financiare pér Buxhetin e Shtetit té cilat arrijné minimalisht né nivelin 189
milioné leké. Ky efekt negativ rezulton né pérllogaritjen e fondit limit, nga krahasimi i cmimeve
té ofruara nga operatorét ekonomiké vendas dhe té ¢mimeve té ofruara’lkombinuara nga
operatorét ekonomiké vendas me ¢cmimet ndérkombétaré té publikuara.

4. Grupi i punés i ngritur nga Autoriteti Kontraktor, nuk ka dokumentuar referencat gé kané
shérbyer pér llogaritjen e vlerés sé ploté té projektit (pérfshiré fondin limit), shkaget e
ndryshimit, nga vlera 838,005,339 leké, deri né vlerén pérfundimtare té projektit prej
540,533,139 leké, né kundérshtim me nenin 59/2 “Pérllogaritja e vlerés limit té kontratés” té
Vendimit té Késhillit té Ministarve Nr. 914, daté 29.12.2014 “Pér rregullat ¢ prokurimit publik” i
ndryshuar, dhe specifikisht me kérkesat dhe kriteret e pércaktuara pér aplikim me projekte né
Komitetin e Zhvillimit té Rajoneve.

Shénim_1: Me shkresén me Nr. 871/12 daté 10.01.2017, KLSH i ka pércjellé Drejtorit té
Pérgjithshém té Policisé sé Shtetit rekomandimet pérfundimtare me Vendimin Nr. 184, daté
31.12.2016 té Kryetarit té KLSH. Ende nuk ka ardhur plani pér zbatimin e tyre, né bazé té Nenit
15, gérma “j” té Ligjit Nr. 154/2014 “Pér Organizimin dhe Funksionimin e Kontrollit té Larté té
Shtetit”, sipas té cilit subjekti i audituar duhet té informojé KLSH rreth programit té tij pér té
zbatuar rekomandimet e béra , brenda 20 ditéve nga data e marrjes sé kérkesés.

5. Nga njé testim i gmimeve ndérkombétare té publikuara si dhe i ofertave t&€ marra nga operatoré
té njohur té tregut vendas pér komponenté té caktuar té kétij sistemi, u konstatua se ¢mimet e
pérdorura nga Autoriteti Kontraktor kané rezultuar deri 7 heré mé té larta se ¢mimet
ndérkombétare té botuara, duke reflektuar rritje té fondit limit né shumén 189,155,670 leké.

6. Autoriteti Kontraktor nuk ka reflektuar sugjerimet gé Agjensia Kombétare e Shogérisé sé
Informacionit i ka dérguar zyrtarisht “Pér miratim pér projektin “Sistemi multifunksional i
kamerave té trupit pér patrullat e Policisé sé Shtetit”.

Ndér 25 sugjerimet e dhéna, éshté sugjerimi me pérmbajtje “... Pér UPS 30 KVA, té
pérgjithésohen specifikimet teknike pasi té cojné né njé produkt APC dhe té jepen specifikime
minimumi pér tre produkte”. KLSH konstatuam se nuk jané ndryshuar specifikimet teknike,
duke e adresuar kété produkt, né kundérshtim me sugjerimet/kushte e AKSHI dhe pércaktimet e
pikés 11/3 té Udhézimit t¢ MPB nr. 364, daté 1.7.2015, pasi né pérfundim té procedurés rezulton
té jeté bleré UPS, produkt i APC.

Shénim 2: Mbasi pérfundimet e raportit té auditimit u shqyrtuan nga Drejtoria Juridike e KLSH,
u pércoll kallézim penal prané Prokurorit té Pérgjithshém me shkresén nr. 871/13 daté
10.01.2017.

7. N¢ preventivin e tenderit “Sistemi multifunksional i kamerave té trupit pér patrullat e Policisé
s€ Shtetit” éshté parashikuar edhe zéri “Mirémbajtje” me vleré rreth 38,000 mijé leké né vit.

Ndérkohé gé u konstatua se Operatori ekonomik fitues, nuk ka mundési té kryejé zérin
“Mirémbajtje”, pasi né dokumentacionin e paraqitur prej tij, nuk ka marréveshje bashképunimi,
autorizim prodhuesi, ose/dhe kualifikime e trajnime me subjektin “S.. ... ”, nga i cili ka bleré
“Kamerat multifuksionale”. Mbéshtetur né kété fakt, vlerés sé larté té shérbimit té
“mirémbajtjes”, vijimésisé S Kkryerjes sé kétij shérbimi, faktit gé Autoriteti Kontraktor ka né
strukturén organike rreth 90 punonjés té TI, transferimi i shérbimit té mirémbajtjes jashté
institucionit pér tre vjet me pagesé né vlerén 114 milioné leké reflekton inefigciencé né
pérdorimin e burimeve njerézore dhe financiare.

8. Lidhur me ekzekutimet e vendimeve gjygésore, pér periudhén e auditimit, jané kryer
shpenzime pér ekzekutim té vendimeve gjyqésore pér largim nga puna té punonjésve té Policisé
sé Shtetit, pér 529 raste gjithsej, né shumén 338 milion leké, si detyrime té trashéguara dhe té
krijuar rishtazi, kryesisht pér largime nga puna té punonjésve té Policisé sé Shtetit. Kéto
detyrime do té rriten dhe gjaté vitit aktual, pasi jané né proces edhe rreth 37 milion leké
detyrime, pér té cilat akoma nuk ka dalé vendimi i formés sé preré. Ndérkohé, kryerja e kétyre
pagesave pérmes shérbimeve pérmbarimore ka sjellé njé kosto té shtuar me rreth 18.6 milion
leké, shumé e cila pérbén pérdorim pa efektivitet dhe eficiencé té fondeve buxhetore dhe gé ka
rénduar padrejtésisht buxhetin e institucionit dhe até té shtetit, pasi pér njé pjesé té vendimeve
gjyqésore, urdhrat pér largimet e punonjésve nga puna jané nxjerré né kundérshtim me dispozitat
ligjore.

9. Edhe pse ndryshimet né Ligjin organik té Policisé sé Shtetit, Neni 61 “Pércaktimi i
Funksioneve pér Gradé” kané hyré né fuqi n€ mars 2015, ende nuk ka dalé Vendimi i Késhillit t&
Ministrave pér miratimin e funksioneve korresponduese pér ¢do gradé, cka do té rregullonte
edhe problematikén e trajtimit té ploté té punonjésve me vjetérsiné né puné, e cila deri tani éshté
e pazgjidhur dhe me efekte negative pér kéta punonjés. Miratimi i funksioneve korresponduese
pér ¢cdo gradé éshté kérkesé e Pikés 1 té Nenit 61 té Ligjit organik “Pér Policiné e Shtetit, i
ndryshuar, ku shprehet:”Tabela e funksioneve korresponduese pér ¢do gradé dhe kategorizimi i
tyre pércaktohen me vendim té Késhillit t€ Ministrave”

10. Nga auditimi u konstatuan edhe shkelje té tjera, si né procedurat pér punésimin e punonjésve,
né lévizjet e personelit, né shpenzimet e konsiderueshme pér udhétime jashté shtetit, né
regjistrimet kontabél, etj.

Pér parregullsité e konstatuara né procedurén e tenderit me objekt “Sistemi multifunksional 1
kamerave té trupit pér patrullat e Policisé sé Shtetit”, Kontrolli i Lart€ i Shtetit me shkresén nr.
871/13 daté 10.01.2017, ka paragitur prané Prokurorit té Pérgjithshém kallézim penal pér 7
punonjés té Drejtorisé sé Policisé sé Shtetit, nga té cilét 4 punonjés A. M. S. R., D. GJ. dhe F.
Sh., né cilésiné e grupit pér hartimin e termave té referencés, llogaritjen e fondit limit dhe
njékohésisht anétaré té njésisé sé prokurimit, kurse 3 punonjés E. D., E. K. dhe S. H., né
cilésiné e anétaréve té komisionit té vlerésimit té ofertave, pér konsumim té figurés sé vepreés
penale “Shkelje té barazisé sé pjesémarrésve né tendera apo ankande publiké” parashikuar
nga neni 258 i Kodit Penal.



B. Auditimi éshté realizuar sipas programit nr. 871/1 daté 10.09.2016 dhe pérfshin aktivitetin e
kétij institucioni nga 01.01.2014 deri né 31.08.2016. Né referencé té gjetjeve dhe problematikave
té konstatuara, jané miratuar me Vendimin nr. 184, daté 31.12.2016 té Kryetari i Kontrollit té
Larté té Shtetit rekomandimet pérkatése, té cilat sé bashku me Raportin Pérfundimtar té
Auditimit, i jané pércjellé Drejtorit té Pérgjithshém té Policisé sé Shtetit me shkresén nr. 871/12
daté 10.01.2017.

C. Drejtoria e Policisé sé Shtetit me shkresé nr. 176/4, daté 31.01.2017 ka dérguar né KLSH
planin e veprimit pér realizimin e rekomandimeve té lIéna nga KLSH, sipas té cilit, nga 18
rekomandime organizative, 5 rekomandime pér shpérblim démi gjithsej, ka vlerésuar dhe nuk ka
pranuar vetém njé rekomandim pér shpérblim démi me vleré 38,000 mijé leké né vit.

Lidhur me zbatimin e rekomandimeve pér “masa disiplinore” ndaj personave pérgjegjés, DPSH
ka ngritur grup pune pér shqyrtimin/vlerésimin rast pas rasti té shkeljeve administrative
pérséritjes dhe réndésisé sé tyre e né varési té kétij shqyrtimi, té japé masat disiplinore.

Késhilli i Ministrave me Vendim nr. 200, daté 15.3.2017 “Pér trajtimin me dhe shtesa mbi pagé
té punonjésve té€ Policisé s€ Shtetit” ka béré rregullimin/pérmirésimin e pagave t€ punonjésve té
Policisé sé Shtetit.

Shénim: Me shkresén Nr. 871/15, daté 17.1.2017 dhe 871/14, daté 17.1.2017 KLSH informoi né
ményré té pérmbledhur pér gjetjet nga auditimi Kryeministrin dhe Ministrin e Brendshém.



